
Shri Bhadradri Rama Suprabhata Stotram

ஶ்ரீப⁴த்³ராத்³ரிராமஸுப்ரபா⁴தஸ்தோத்ரம்

Document Information

Text title : Bhadradri Ramasuprabhatam

File name : bhadrAdrirAmasuprabhAtam.itx

Category : raama, suprabhAta

Location : doc_raama

Proofread by : PSA Easwaran psaeaswaran at gmail.com

Latest update : October 19, 2019

Send corrections to : sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 21, 2019

sanskritdocuments.org



Shri Bhadradri Rama Suprabhata Stotram

ஶ்ரீப⁴த்³ராத்³ரிராமஸுப்ரபா⁴தஸ்தோத்ரம்

வாமாங்கஸ்தி²தஜாநகீபரிலஸத்கோத³ண்ட³த³ண்ட³ம் கரே
சக்ரம் சோர்த்⁴வகரேண பா³ஹுயுக³ளே ஶங்க²ம் ஶரம் த³க்ஷிணே ।

பி³ப்⁴ராணம் ஜலஜாதபத்ரநயநம் ப⁴த்³ராத்³ரிமூர்த⁴ஸ்தி²தம்
கேயூராதி³விபூ⁴ஷிதம் ரகு⁴பதிம் ஸௌமித்ரியுக்தம் ப⁴ஜே ॥ 1॥

ஶ்ரீமச்சந்த³நசர்சிதோந்நதகுசவ்யாலோலமாலாங்கிதாம்
தாடங்கத்³யுதிஸத்கபோலயுக³ளாம் பீதாம்ப³ராலங்க்ரு’தாம் ।

காஞ்சீகங்கணஹாரநூபுரலஸத்கல்யாணதா³மாந்விதாம்
ஶ்ரீ வாமாங்கக³தாம் ஸரோருஹகராம் ஸீதாம் ம்ரு’கா³க்ஷீம் ப⁴ஜே ॥ 2॥

த்³விபு⁴ஜம் ஸ்வர்ணவபுஷம் பத்³மபத்ரநிபே⁴க்ஷணம் ।
த⁴நுர்பா³ணத⁴ரம் தீ⁴ரம் ராமாநுஜமஹம் ப⁴ஜே ॥ 3॥
கௌஸல்யா ஸுப்ரஜா ராம பூர்வா ஸந்த்⁴யா ப்ரவர்ததே ।
உத்திஷ்ட² நரஶார்தூ³ல கர்தவ்யம் தை³வமாஹ்நிகம் ॥ 4॥
உத்திஷ்டோ²த்திஷ்ட² கோ³விந்த³ உத்திஷ்ட² க³ருட³த்⁴வஜ ।
உத்திஷ்ட² கமலாகாந்த த்ரைலோக்யம் மங்க³ளம் குரு ॥ 5॥
வந்தே³ஶ்ரீரகு⁴நந்த³நம் ஜநகஜாநேத்ராஸிதாம்போ⁴ருஹம்

ப்ராலேயாம்பு³மநல்பமஞ்ஜுளகு³ணம் பத்³மாஸநோத்³பா⁴ஸிநம் ।
சக்ராப்³ஜேஷுஶராஸநாநி த³த⁴தம் ஹஸ்தாரவிந்தோ³த்தமை:
ஶ்ரீமந்மாருதிபூஜிதாங்க்⁴ரியுக³ளம் ப⁴த்³ராத்³ரிசிந்தாமணிம் ॥ 6॥

ஶ்ரீராமசந்த்³ரவரகௌமுதி³ ப⁴க்தலோக
கல்பாக்²யவல்லரிவிநதஜநைகப³ந்தோ⁴ । variation விநம்ரஜநைகப³ந்தோ⁴

காருண்யபூரபரிபூரிதஸத்கடாக்ஷே
ப⁴த்³ராத்³ரிநாத⁴த³யிதே தவ ஸுப்ரபா⁴தம் ॥ 7॥

அம்லாநப⁴க்திகுஸுமா மலிநா: ப்ரதீ³பா:
ஸௌதா⁴ந் ஜயத்யவிரலாகு³ருதூ⁴மராஜி: ।

நாகம் ஸ்வ்ரு’ஶந்தி த⁴ரணீஸுரவேத³நாதா:³
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 8॥

ஸாந்த்³ரோடு³ரம்யஸுஷமா ந விபா⁴திராஜா
தீ³நோ யதா² க³தவஸுர்மலிநாந்தரங்க:³ ।

தை³ந்யம் க³தா குமுதி³நீ ப்ரியவிப்ரயோகா³த்
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 9॥

பூர்வாத்³ரிபீட²மதி⁴திஷ்ட²தி பா⁴நுபி³ம்ப³ம்
கா³ட⁴ம் ப்ரயாதி திமிரம் ககுப: ⁴ ப்ரஸந்நா: ।

த்வத்ஸ்வாக³தம் க²க³ருதை: கத²யந்தி மந்த்³ரம்
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 10॥

ஆதி³த்யலோலகரலாலநஜாதஹர்ஷா
ஸா பத்³மிநீ த்யஜதி மா ஸக்ரு’தா³ஸ்யமுத்³ராம் ।

ப்⁴ரு’ங்கா³வலீ விஶதி சாடுவசாஸ்ஸரோஜம்
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 11॥

ப்ராலேயபி³ந்து³நிகரா நவபல்லவேஷு
பி³ம்பா³த⁴ரே ஸ்மிதருசிம் தவ ஸம்வத³ந்தி ।

ஆயாந்தி சக்ரமிது²நாநி க்³ரு’ஹஸ்த²பா⁴வம் (ஆயந்தி?)
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 12॥

ஆநேதுமாஸ்யபவநம் தவ ஸத்ஸுக³ந்தீ⁴
மால்யாநி ஜாதிகுஸுமாநி ஸரோருஹாணி ।

ஆமர்த³யந் ஸுரபி⁴க³ந்த⁴மஹோ பி⁴வாதி
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 13॥

கோ³பீகராகலிதமந்த²நரம்யநாதா:³
கோ³பாலவேணுநிநதே³ந ஸமம் ப்ரவ்ரு’த்தா: ।

து⁴ந்வந்தி ஹம்ஸமிது²நாநி துஷாரபக்ஷாந்
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 14॥

ஸ்தம்பே⁴ ரமா உப⁴யபக்ஷவிநீதநித்³ரா:
கர்ஷந்தி தே கலிதகீ⁴ங்க்ரு’திஶ‍்ரு’ங்க²லாநி ।

வாத்³யா முகோ²ஷ்மமலிநீக்ரு’தஸைந்த⁴வாம்ஶா:
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 15॥

ஶ்ரீவந்தி³நஸ்தவ பட²ந்தி ச மஞ்ஜுகண்டை:²

ரம்யாவதா⁴நசரிதாந்யம்ரு’தோபமாநி ।
மந்த்³ரம் நத³ந்தி முரஜாஶ்ஶுப⁴ஶங்க²நாதை:³
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 16॥

உத்தாநகேதநரதா ரவயோ மஹேஶா:
ஶுத்³தோ⁴க்ஷவாஹநக³தா வஸவோऽபி ஸித்³தா: ⁴ ।

த்³வாரே வஸந்தி தவ த³ர்ஶநலாலஸாஸ்தே
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 17॥

சக்ராங்க³வாஹவிதி⁴ரேஷ ஸுரேஶ்வரோऽயம்
தே³வர்ஷிபி⁴ர்முநிக³ணைஸ்ஸஹ லோகபாலை: ।

ரத்நோபதா³ஞ்ஜலிப⁴ரோऽபி⁴முக²ம் ஸமாஸ்தே
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 19॥

தா³தும் ப⁴வாந் விவித⁴கோ³த⁴நரத்நபூகா³ந்
ஆலோகநாய முகுராதி³ ஶுபா⁴ர்த²புஞ்ஜாந் ।

ஆதா³ய தே³ஹலிதலே த்ரித³ஶா நிஷண்ணா:

ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 19॥
கோ³தா³வரீவிமலவாரிஸமுத்³ப⁴வாநி

நிர்ஹாரிபுஷ்பவிஸராணி முதா³ஹரந்த: ।
ஶுஶ்ரூஷயா தவ பு³தா: ⁴ ப்ரதிபாலயந்தி

ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 20॥
ஏலாலவங்க³வரகுங்குமகேஸராத்³யை:
புந்நாக³நாக³துளஸீவகுலாதி³புஷ்பை: ।

நீதாஸ்ஸுதீர்த²கலஶா அபி⁴ஷேசநாய
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 21॥

கஸ்தூரிகாஸுரபி⁴சந்த³நபத்³மமாலா:
பீதாம்ப³ரம் ச தடி³தா³ப⁴மநல்பமூல்யம் ।

ஸஜ்ஜீக்ரு’தாநி ரகு⁴நாயக மஞ்ஜுளாநி
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 22॥

கேயூரகங்கணகலாபகிரீடதே³வ

ச²ந்தா³ங்கு³லீயகமுகா² நவரத்நபூ⁴ஷா: ।
ராஜந்தி தாவகபுரோ ரவிகாந்திகாந்தா:
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 23॥

கோ³தா³வரீஸலிலஸம்ப்லவநிர்மலாங்கா:³
தீ³ப்தோர்த்⁴வபுண்ட்³ரதுளஸீநலிநாக்ஷமாலா: ।

ஶ்ரீவைஷ்ணவாஸ்தவ பட²ந்தி விபோ³த⁴கா³தா:²
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 24॥

ஸ்வர்லோகவாரவநிதாஸ்ஸுரலோகதோऽமீ
ரம்பா⁴த³யோ விமலமங்க³ளகும்ப⁴தீ³பை: ।

ஸங்கீ⁴ப⁴வந்தி ப⁴வத³ங்க³ணபூர்வபா⁴கே³
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 25॥

ஸீதாப்ரவாலஸுமநோஹரபாணியுக்³ம-
ஸம்வாஹிதாத்மபத³பங்கஜபத்³மநேத்ர ।

ஸௌமித்ரிஸாத³ரஸமர்பிதஸௌம்யஶய்யா
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 26॥

ஶ்ரீஶேஷதல்ப ஶரணாக³தரக்ஷகார்க-
வம்ஶே நிஶாசரவதா⁴ய க்ரு’தாவதார ।

பாதா³ப்³ஜரேணுஹ்ரு’தகௌ³தமதா³ரஶாப
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 27॥

பாடீ²நகூர்மகிடிமாநுஷஸிம்ஹவேஷ
குப்³ஜாவதார ப்⁴ரு’கு³நந்த³ந ராக⁴வேந்த்³ர ।

தாலாங்கக்ரு’ஷ்ணயவநாந்தகபு³த்³த⁴ரூப
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 28॥

ப்³ரஹ்மாதி³ஸர்வவிபு³தா⁴ம்ஸ்தவ பாத³ப⁴க்தாந்
ஸம்பு²ல்லதாமரஸபா⁴ஸுரலோசநாத்³யை: ।

ஆநந்த³யஸ்வ ரிபுஶோத⁴ந சாபதா⁴ரிந்
ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 29॥

தல்பம் விஹாய க்ரு’பயா வரப⁴த்³ரபீட²ம்
ஆஸ்தா²ய பூஜநமஶேஷமித³ம் க்³ரு’ஹீத்வா ।

ப⁴க்தாநஶேஷபு⁴வநாநி ச பாலயஸ்வ

ப⁴த்³ராத்³ரிஶேக²ர விபோ⁴ தவ ஸுப்ரபா⁴தம் ॥ 30॥
குந்த³ஸுந்த³ரத³ந்தபங்க்திவிபா⁴ஸமாநமுகா²ம்பு³ஜம்

நீலநீரத³காயஶோபி⁴தஜாநகீதடி³து³ஜ்ஜ்வலம் ।
ஶங்க²சக்ரஶராஸநேஷுவிராஜமாநகராம்பு³ஜம்

ப⁴த்³ரபூ⁴த⁴ரஶேக²ரம் ப்ரணமாமி ராமஸுதா⁴கரம் ॥ 31॥
அப்³ஜஸம்ப⁴வஶங்கராதி³பி⁴ரர்சிதாங்க்⁴ரிபயோருஹம்

மேருநந்த³நப⁴த்³ரதாபஸமாநஸாப்³ஜதி³வாகரம் ।
நம்ரப⁴க்தஜநேஷ்டதா³யகபத்³மபீட²ஸமாஸ்தி²தம்

கௌ³தமீக்ஷணலாலஸம் ப்ரணமாமி ராமஸுதா⁴கரம் ॥ 32॥
பீ⁴தபா⁴நுதநூப⁴வார்திநிவாரணாதிவிஶாரத³ம்

பாத³நம்ரவிபீ⁴ஷணாஹிதவைரிராஜ்யவிபூ⁴திகம் ।
பீ⁴மராவணமத்தவாரணஸிம்ஹமுத்தமவிக்³ரஹம்

ப⁴த்³ரபூ⁴த⁴ரஶேக²ரம் ப்ரணமாமி ராமஸுதா⁴கரம் ॥ 33॥
கோ⁴ரஸம்ஸ்ரு’திது³ஸ்தராம்பு³தி⁴ கும்ப⁴வஸம்ப⁴வஸந்நிப⁴ம்

யோகி³வ்ரு’ந்த³மநோऽரவிந்த³ஸுகேஸரோஜ்ஜ்வலஷட்பத³ம் ।
ப⁴க்தலோகவிலோசநாம்ரு’தவர்திகாயிதவிக்³ரஹம்

ப⁴த்³ரபூ⁴த⁴ரஶேக²ரம் ப்ரணமாமி ராமஸுதா⁴கரம் ॥ 34॥
பூ⁴ஸுதாசிரரோசிஷம் வரஸத்பதை²கவிஹாரிணம்

தாபநாஶநதீ³க்ஷிதம் நதசாதகாவலிரக்ஷகம் ।
சித்ரசாபக்ரு’பாம்பு³மண்ட³லநீலவிக்³ரஹபா⁴ஸுரம்

ப⁴த்³ரபூ⁴த⁴ரஶேக²ரம் ப்ரணமாமி ராமபயோத⁴ரம் ॥ 35॥
இதி ப⁴த்³ராத்³ரிராம (ப⁴த்³ராசலராம)ஸுப்ரபா⁴தஸ்தோத்ரம் ஸம்பூர்ணம் ।

